ՀԻՄՆԱՎՈՐՈՒՄ

ԳՈՒՅՔ ՀԵՏ ՎԵՐՑՆԵԼՈՒ ԱՄՐԱՑՆԵԼՈՒ ԵՎ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ՀԱՆՁՆԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՆՈՅԵՄԲԵՐԻ 15-Ի N 1798-Ա ԵՎ 2025 ԹՎԱԿԱՆԻ ՄԱՅԻՍԻ 8-Ի N 557-Ա ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

1. Ընթացիկ իրավիճակը և իրավական ակտի ընդունման անհրաժեշտությունը
[bookmark: _Hlk221803056]1.1 ՀՀ կառավարության 2025 թվականի մայիսի 8-ի  N 557-Ա որոշմամբ լուծարվել է «Գավառի մանկատուն» ՊՈԱԿ-ը, որի շարժական գույքը (որոշման 5-րդ կետ)՝ լուծարման գործընթացի ավարտից և պարտատերերի պահանջները բավարարելուց հետո, ամրացվում է Հայաստանի Հանրապետության աշխատանքի և սոցիալական հարցերի նախարարությանը` խնամքի կամ կացարանով ապահովման ոլորտին ուղղված պետական ծրագրերի իրականացման ապահովման նպատակով։
Նշյալ ծրագրերը գերազանցապես իրականացնում են Նախարարության ենթակայությամբ գործող ՊՈԱԿ-ների միջոցով՝ կյանքի դժվարին իրավիճակում հայտնված երեխաների, տարեց և կամ հաշմանդամություն ունեցող անձանց շուրջօրյա խնամքի կամ սոցիալ-վերականգնողական աջակցության, շուրջօրյա լրիվ կամ ճգնաժամային կարճաժամկետ խնամքի, ինչպես նաև սոցիալական բնակարանային ֆոնդի շահառուներին կացարանով ապահովման ծառայությունների մատուցմամբ: 
ՊՈԱԿ-ների գույքը տարիներ շարունակ չի փոխարինվել, հիմնականում ֆիզիկապես մաշված է և դրանց առկա քանակը անբավարար է որակյալ ծառայություններ մատուցելու առումով: Առաջարկվող գույքի բաշխումն իրականացվում է ՊՈԱԿ-ների կարիքների գնահատաման արդյյունքների հիման վրա (գույքն ի պահ է հանձնված «Օթևան» ՊՈԱԿ-ին): «Պետական ոչ առևտրային  կազմակերպությունների մասին» ՀՀ օրենքի դրույթների և հաշվապահական հաշվառման վերաբերյալ ՀՀ օրենսդրությամբ սահմանված նորմերի համապատասխան «Գավառի մանկատուն» ՊՈԱԿ-ի լուծարումից հետո մնացած գույքը Լուծարման հաշվեկշռի հիմքով սեփականության իրավունքով հանձվում է համակարգի ՊՈԱԿ-ներին: Գույքի բաշխումը թելադրված է իր առաջնային նշանակությամբ ծառայեցնելու, առկա պահանջմունքները մասամբ բավարարելու ու նպատակայնորեն օգտագործելու անհրաժեշտությամբ:
Նախկին «Գավառի մանկատուն» ՊՈԱԿ-ին պատկանող 4 տրանսպորտային միջոցներից որպես նվիրատվություն ստացած ԳԱԶ A65R33-60VIN մակնիշի տրանսպորտային միջոցը ամրացվում է «Գյումրիի Մանկատուն» ՊՈԱԿ-ին, իսկ ԳԱԶ (322 132-218) մակնիշի տրանսպորտային միջոցը սեփականության իրավունքով հանձնվում է «Օթևան» ՊՈԱԿ-ին, ինչը թելադրված է նշված կազմակերպությունների շահառուներին սպասարկելու առաջնային կարիքներով:
[bookmark: _GoBack]Մնացած երկու հնամաշ և նորմատիվային ծառայության ժամկետը սպառած տրանսպորտային միջոցները ամրացվում են ՀՀ պետական գույքի կառավարման կոմիտեին` հետագայում դրանք օտարելու նպատակով:
1.2 ՀՀ կառավարության 2024 թվականի նոյեմբերի 15-ի N 1798-Ա որոշման հիմքով Հայաստանի Հանրապետության 2024 թվականի պետական բյուջեով հաստատված՝ 1206 ծրագրի («Սոցիալական պաշտպանության համակարգի բարեփոխումներ») 32002 միջոցառմամբ («Համաշխարհային բանկի աջակցությամբ իրականացվող Սոցիալական պաշտպանության վարչարարության երկրորդ ծրագրի շրջանակներում սարքավորումների, ծրագրային ապահովման և աշխատանքային միջավայրի արդիականացում») հատկացված միջոցների հաշվին ՀՀ ԱՍՀ նախարարությունը ենթակայությամբ գործող ՊՈԱԿ-ներ կարիքների համար ձեռք է բերել կենցաղային տեխնիկա, շահառուների համար նախատեսված կահույքի և գրասենյակային կահույքի պարագաներ ու այլ ապրանքներ և իրականացրել բաշխում: 
Նշված ապրանքների գնման և բաշխման աշխատանքներն ընթացել են այնպիսի պայմաններում, երբ ՀԲ աջակցությամբ իրականացվող սոցիալական պաշտպանության վարչարարության երկրորդ ծրագրի (այսուհետ՝ ծրագիր) իրականացման ժամկետներն ավարտվում էին և Ղարաբաղից բռնի տեղահանված քաղաքացիների սոցիալական աջակցության և օժանդակության խնդիրները լուծելու նպատակով Բանկի ղեկավարության հետ քննարկման արդյունքում Ծրագրի գործողության վերջնաժամկետ էր սահմանվել 2024 թվականի հունիսի 30-ը: Մինչդեռ գույքի բաշխման գործընթացը տևել է մինչև նույն տարվա հուլիսի ավարտ և երբեմն՝ նաև ավելի ուշ, քանի որ որոշ մատակարարներ շարունակել են Կազմակերպություններին գույք մատակարարել: Ծրագրի ավարտով պայմանավորված՝ փաստաթղթերի հավաքագրման, փաստագրման և տեղեկատվության ներքին փոխանակման մեջ որոշ ընդհատումներ են եղել: Չնայած դրան՝ մինչև վերջ իրականացվել են գույքի հանձնման-ընդունմանը առնչվող փաստաթղթերի կազմման և համալրման աշխատանքները: Վերոգրյալով հանդերձ, ամենամյա գույքագրման աշխատանքների և դրանց փաստաթղթերի վերստուգման արդյունքում, որոշման ընդունումից հետոն, հնարավոր է դարձել ամբողջական ու լիարժեք համապատկեր կազմել գնված և կազմակերպություններին բաշխված գույքի մասին: 
Արդյունքում՝ Կազմակերպություններին ի պահ հանձնած ապրանքների ցանկերի վերստուգումների (համեմատումների, համադրումների) հետևանքով պարզվել է, որ որոշման հավելվածում ներառված ցանկերից դուրս է մնացել հանձնման ենթակա 166 միավոր գույք՝  17 364 180,0 ՀՀ դրամ ընդհանուր արժեքով: Նշյալ գույքը պահատվությամբ վերցրած Կազմակերպությունները չեն կարողանում մուտքագրել իրենց հաշվեկշիռ և լիարժեք տնօրինել: Վերաճշտումներով պարզվել է նաև, որ սխալմամբ «Նորք» շուրջօրյա խնամքի կենտրոն» ՊՈԱԿ-ի հանձնված գույքացանկում (2-րդ կետ) ներառվել է 1 119 930.0 ՀՀ դրամ արժողությամբ լոգարանի 7 պահարանը, այն նախապես պլանավորվել և գնվել է «Մարի Իզմիրլյանի անվան մանկատուն» ՊՈԱԿ-ի համար (գույքացանկի 2-րդ կետ): 
1.3 «Գավառի մանկատուն» ՊՈԱԿ-ի ակտիվեներն և պարտավորությունները գույքագրելիս լուծարման գործընթացի շրջանակներում գույքագրվել են նաև պաշարները՝ ներառյալ փոքրարժեք և արագամաշ առարկաները, որոնք առաջարկվում է (հագուստեղեն, անկողնային պարագաներ, մաքրող միջոցներ և այլն) ամրացնել նախարարության միասնական սոցիալական ծառայությանը` խնամքի կամ կացարանով ապահովման ոլորտին ուղղված պետական ծրագրերի (այսուհետ` ծրագրեր) իրականացման շրջանակներում որպես բնաիրային աջակցություն շահառու ընտանիքներին բաշխելու նպատակով:

2․ Առաջարկվող կարգավորումների բնույթը:

Սույն նախագծի ընդունմամբ, նախ՝ ապահովվում է ՀՀ կառավարության 2025 թվականի մայիսի 8-ի  N 557-Ա որոշման 5-րդ կետի կատարումը՝ լուծվում են ծառայությունների մատուցման առումով անհրաժեշտ գույքի սեփականության իրավունքով Կազմակերպություններին հանձնելու գործընթացները, որի արդյունքում ավելի է բարելավվելու շահառուներին տրամադրվող ծառայությունների որակը, ինչպես նաև կկարողանան ՍՊՎԾ-2 շրջանակներում գնված և իրենց մոտ պահատվությամբ գտնվող գույքը իրավական առումով ձևակերպել՝ մուքագրել հաշվեկշիռ և լիարժեքորեն տնօրինել: 
Ընդհանուր առմամբ, Կազմակերպությունները սեփականության իրավունքով ձեռք կբերեն բավարար գույք, ինչև կնպաստի խնամքի կամ կացարանով ապահովման ոլորտին ուղղված պետական ծրագրերի հաջող իրականացմանը:
Նախարարության կողմից իրականացվող բնաիրային աջակցության ծրագրի շրջանակներում՝ նվիրատվությամբ գույք կտրամադրվի նաև կյանքի դժվարին իրավիճակում հայտնված, անհետաձգելի օգնության կարիք ունեցող անձանց (ընտանիքներին) առաջնային սոցիալական կարիքները բավարարելու համար:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
  
Նախագիծը մշակվել է ՀՀ աշխատանքի և սոցիալական հարցերի նախարարության կողմից:

4. Նախագծի ընդունման կապակցությամբ իրավական ակտերում փոփոխություններ կատարելու անհրաժեշտության վերաբերյալ

Նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:

5. Նախագծի ընդունման կապակցությամբ պետական բյուջեում ծախսերի եվ եկամուտների ավելացման կամ նվազեցման վերաբերյալ

Նախագծի ընդունմամբ Հայաստանի Հանրապետության պետական բյուջեում ծախսերի ավելացում չի նախատեսվում:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:

Նախագիծը համապատասխանում է Հայաստանի Հանրապետության կառավարության 2021 թվականի օգոստոսի 18-ի «Հայաստանի Հանրապետության կառավարության ծրագրի մասին» N 1363-Ա որոշմամբ հաստատված ծրագրի 4.6՝ «Աշխատանք և սոցիալական պաշտպանության» բաժնին: Բաժնի 17-րդ պարբերության համաձայն՝ առաջիկա հինգ տարիներին երեխաների հիմնահարցերի ոլորտում առանցքային է համարվելու երեխայի իրավունքների լիարժեք իրացման համար նպաստավոր պայմանների ստեղծումը։ 22-րդ պարբերության համաձայն՝ աշխատանքներ են տարվելու՝ բացառելու հաշմանդամության հիմքով խտրականությունը կյանքի բոլոր ոլորտներում։ 23-րդ պարբերության համաձայն՝ հաշմանդամություն ունեցող անձանց անկախ և արժանապատիվ կյանքն ապահովելու նպատակով կբարելավվեն արդեն գործող ծրագրերը, այդ թվում՝ աջակցող միջոցների տրամադրման, զբաղվածության և այլն: 25-րդ պարբերության դրույթների համաձայն՝ իրականացվելու է տարեցներին մատուցվող խնամքի ծառայությունների բարելավման և համայնքահեն ծառայությունների ներդրման ու զարգացման ծրագիրը՝ ապահովելու տարեցների համար արժանապատիվ, առողջ և ակտիվ կենսակերպ, բարելավելու խնամքի որակը: 26-րդ պարբերության համաձայն՝ շուրջօրյա խնամք և պաշտպանություն իրականացնող և ցերեկային ծառայություններ տրամադրող հաստատություններում կատարվելու են շահառուների արժանապատիվ կենսական պայմանների ապահովման համար անհրաժեշտ աշխատանքներ։
